














No mundo mundial atópase o planeta Terra.
O noso planeta é coma un crebacabezas formado
por seis continentes de auga e terra.

O “vello continente” chámase Europa e alí estamos
nós, en España. No seu recanto noroeste está
Galicia, pero.... adiviña, adiviñanza:
              -  Onde está o teu hospital?
       -  Sabes cal é o seu nome?
       -  Busca na sopa de letras o nome dos
         7 hospitais galegos.

Complexo Hospitalario Universitario de FerrolCHUF  _____________________________________________
CHUAC ___________________________________________
CHUVI _____________________________________________
CHUO _____________________________________________
CHOP _____________________________________________
CHUS _____________________________________________
HUHULA _____________________________________________

Para operar unha persoa, sexa grande ou pequena, cómpre ir ao hospital
e pasar alí un ou máis días.

 
         

Alí un equipo de persoas vanche explicar a ti e á túa familia
todo o que precisedes e responderán as vosas preguntas.

 
         

No teu corpo hai unha peza que, polo motivo que sexa non está funcionando
todo o ben que debería. A solución para arranxala é unha operación.

Cando espertes dese soño máxico, a túa familia vai estar alí
esperándote co seu mellor sorriso.

E logo vaite levar outra vez ao teu cuarto no andar de pediatría.

Secretario, secretaria:
Persoa que se encarga das 
tarefas administrativas.
            

Pasador de ferro,
pasadora de ferro:
Pásalle o ferro á roupa que se 
utiliza no hospital.

Pediatra:
É o médico ou médica que se 
encarga de curar os rapaces e
as rapazas.
            

Otorrinolaringólogo:
É o doutor ou doutora que se 
encarga de curarche os oídos, a
gorxa e o nariz.
            

Neurólogo, neuróloga:
É quen sanda o teu cerebro e o teu 
sistema nervioso. 

Pneumólogo, pneumóloga:
É quen se encarga de tratar os teus 
pulmóns.           

Mestre, mestra:
Apréndelles aos nenos e ás nenas que
están no hospital cousas importantes 
sobre a súa doenza e continúa o 
seu proceso de escolarización. 

Enfermeiro, enfermeira:
É quen se encarga de coidar de ti cando 
estás no cuarto, darche as medicinas
e axudarche.

Xastre, xastra:
É quen se encarga de arranxar 
e identificar a roupa.

Cociñeiro, cociñeira:
É quen prepara toda a comida 
que vas tomar no hospital.

Cirurxián, cirurxiá:
Revisa e arranxa todas as partes 
do corpo humano coma se fose 
un robot.

Celador, celadora:
Traslada os e as pacientes desde o 
seu cuarto ata o quirófano. 

Cardiólogo, cardióloga:
É quen coida do teu corazón.

Auxiliar de enfermaría:
Axúdalles aos pacientes e ao persoal médico e
prepara e desinfecta todo o instrumental.

Anestesista:
Ponlle a dose axeitada do seu soro máxico
a cada neno ou nena soprando por un globo
ata enchelo.

PROFESIONAIS
DO HOSPITAL:

Bisturí:
Un dos instrumentos que usa o 
cirurxián ou a cirurxiá durante a 
operación. 

Padiola:
Obxecto que serve para transportar 
deitado o paciente, dentro do hospital.   

Eléctrodos:
Adhesivos que se poñen no peito e mostran
 os latexos do teu corazón. 

Fonendoscopio:
Aparello que serve para escoitar diferentes 
partes de corpo (corazón, pulmóns...).  

Máscara:
Peza que habitualmente se pon no 
quirófano, que tapa o nariz e a boca 
e evita que pasen microbios.

Gorro:
Peza que habitualmente se pon no quirófano,
que serve para cubrir o pelo. 

Zocos:
Pezas que habitualmente se poñen no 
quirófano e que serven para cubrir os pés.

Tensiómetro:
Aparello cun brazalete que infla para 
saber como vai de rápido o sangue 
polo teu corpo. 

Otoscopio:
Instrumento que se utiliza para poder 
ver o oído por dentro. 

Pulsioxímetro: 
Pinza que se pon nun dedo da man 
ou do pé e que mide como funcionan 
os teus pulmóns.

Cadeira de rodas: 
Elemento que serve para transportar 
sentado o paciente, dentro do 
hospital.

Vía: 
Tubiño de plástico polo que se pon 
medicación (como a da anestesia) ou 
soros. Para poderche poñer este tubiño 
téñenche que dar una picada na man 
ou no brazo. Doe un pouco ao poñela,
pero ás veces soprar axuda a que pero ás veces soprar axuda a que 
moleste menos. Nalgúns hospitais hai 
unha crema fantástica que se pon 
antes e axuda a que doia menos. 

Máscara de anestesia:
Máscara especial que se pon no 
nariz e na boca e pola que hai que 
coller aire forte e soprar para 
adormecer (ás veces, a máscara
pode botar un aire que cheira un 
pouco mal, pero se sopras fopouco mal, pero se sopras forte, irase 
rápido e quedarás durmido).  

APARELLOS 
DO HOSPITAL:

Bandexa:
Recipiente que utiliza normalmente 
o enfermeiro ou a enfermeira e que 
contén aparellos (pinzas,tesoiras...) que 
adoitan empregarse durante a 
operación.  

